
Inatsisartut aaliangiiffigisassaattut siunnersuut Naalakkersuisut peqquneqassasut 

misissueqqullugit, naartunermut suut peqqutaasarnersut tassani sooq ilaasa 

naartuersinnissartit toqqartarneraat allallu naartuinnarnissartik toqqartarneraat, tassanilu 

aamma naartunermi aamma naartuersinnermi angutaasoq qanoq peqataatinneqartarnersoq. 

Misissuinerup inerneri kingusinnerpaamik 1. juli 2022 tamanut saqqummiunneqassapput. 
 

(Inatsisartunut ilaasortaq Anna Wangenheim, Demokraatit) 

  

  

Aallaqqaammut siunnersuuteqartoq inatsisartunut aalajangiiffigisassatut siunnersuuteqarninnut 

soqutiginartumut qujanaq, imatullu Atassummiit naatsumik oqaaseqarfigissavarput. 

  

Qulequtaq ilisarnarluartoq maani inimi qaqinneqartareersoq saqqummiunneqarpoq. 

Qularutissaanngilaq siunnersuuteqartup ajornartorsiut ilisimaarilluarlugu, inatsisartunut 

saqqummiuppaa neriuutigalugu Naalakkersuisut misissueqqullugit peqquneqarnermikkut 

kingunilimmik saqqummiusssisoqarumaarnissaanik siunnersuuteqartutuulli Atassummiit 

neriuuteqarluarpugut. 

  

Peqqinnissaqarfiup iluani aaqqissuusseqqinnerit pitsaaqutillit aammali ajoqutillit Atassummiit 

oqaaseqarfigisarnikooqaagut, taamaattorli naggataagut eqqaaginnarusupparput, naartusut 

illoqarfinnut anginernut erniartortoqartarnissaannik aalajangersimaneq aamma arnarpassuarnik 

manna tikillugu ippigineqartarmat. 

  

Taamatut naatsumik Atassummiit oqaaseqarluta, suliap aappassaaneerneqartigani ataatsimiititaliami 

susassaqartumi Naalakkersuisut allannguutissatut siunnersuuteqarnerat ilanngullugu 

nalilersorneqaqqaassasoq inassutigaarput. 

  

Qujanaq. 

 


